
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

масъулияти чекланган жамият. 

статье раскрывается важный аспект когнитивной педагогики – положительное влияние когнитивных 
качеств личности на самовыражение и развитие. 

Ключевые слова: интеллект, мастерство, мобильность, визуализация, повышение квалификации. 

 
DOI: https://doi.org/10.47390/SСP1342V3I8Y2023N48   
 

Kirish. Ta’lim sifati va pedagog xodimlar kasbiy mahoratiga qo‘yiladigan talablarning 

to‘xtovsiz oshib borayotganligi o‘qituvchining o‘z faoliyatini yangicha yondashuvlar asosida 

tashkillashtirishi lozimligini taqozo qiladi. Chunki zamonaviy o‘qituvchi nafaqat o‘zining kasbiy 

mahorati yoki yuqori malaka darajasi, balki intellekti, innovatsion jarayonlardagi faol ishtiroki, 

mehnat faoliyati samaradorligi hamda natijalarini loyihalay olishi, vaziyatlarni to‘g‘ri baholashi, 

kirishimliligi, o‘z ishiga tanqidiy, ijodiy yondashishi, tashqi ta’sirlarga bardoshliligi, 

axborotlarni tezkor topishi, qayta ishlash, harakatchan va tashabbuskor bo‘lishi bilangina ta’lim 

muhitida raqobatbardoshligini saqlab qoladi. 

Mazkur talablar o‘qituvchidan uzluksiz ravishda o‘qish, bilimlarini rivojlantirish, 

o‘zgarishlarga, kutilmagan vaziyatlarga tezkor moslashish, jo‘yali qarorlar qabul qilish, 

alternativ yondashuvlarni taklif etish, yangi g‘oyalar ishlab chiqish, kasbiy o‘sish nuqtalarini 

aniqlay olish, boshqarish, o‘z mavqeini yaratish, missiyasini rostlash, intellektual qobiliyatlarini 

samarali qo‘llash, o‘zaro ta’sirga kirishish, doimiy faol bo‘lish hamda o‘quv axborotini 

vizuallashtirish va mantiqiy izchilligini ta’minlash kabi kognitiv sifatlarga ega bo‘lish 

zaruriyatini belgilaydi. Quyida tadqiqotimiz predmeti nuqtayi nazaridan mazkur sifatlarni 

turkumlashtirgan holda tavsifini keltiramiz (1-rasm). 

Adabiyotlar tahlili va metodologiya. Dastlab o‘qituvchining kognitiv mobilligini 

ifodalovchi sifatlarga to‘xtalamiz. Lug‘atlarga murojaat qilinganda, “mobillik” atamasi 

“harakatchan, qo‘zg‘aluvchan” 1; 605-b., “harakatchan, tezkor harakatga, qo‘zg‘alishga 

layoqatli” 4; 496-b., “hissiy holatlarning almashishi, tafakkur tezligining namoyishi, yengil va 

tez-tez o‘zgaruvchan, bir joydan ikkinchi joyga tezkor ko‘chishga layoqatli bo‘lish” 6; 629-b. 

kabi ma’nolarni anglatishi kuzatildi.  

 

 

 

 

 

 

 

 

 

 

 

 

1-rasm. O‘qituvchining kognitiv sifatlari tuzilmasi 

O‘z-o‘zini doimiy rivojlantirish, o‘zgarishlarga, yangi yoki kutilmagan vaziyatlarga 

tezkor munosabat bildirish va moslashish qobiliyatiga ega o‘qituvchiga nisbatan mobil 

tushunchasini qo‘llashimiz mumkin. Shunday pedagoggina o‘zining bosh g‘oyasini to‘la 

anglaydi, o‘qituvchilik faoliyati bilan shug‘ullanayotganligini ongli ravishda tahlil qiladi, 

Kognitiv 

egiluvchanlik  

Kognitiv 

vizuallash-

tirish 

Kognitiv 

mobillik 

 

Kognitiv sifatlar 

tushunadi, kasbiy faollikni namoyish qiladi va amaliy harakatlarga kirishuvchan bo‘ladi. 

Demak, mobillikni faqatgina shaxsning jismoniy harakatchanlikka bo‘lgan qobiliyati emas, balki 

uning psixologik xususiyatlari, kognitiv va hissiy jarayonlarining harakatchanligi sifatida ham 

anglashimiz mumkin. 

Mobillik tushunchasi dastlab o‘tgan asrning boshlarida amerikalik sotsiolog olim Pitirim 

A.Sorokin tadqiqotlarida uchraydi. Uning fikricha, mobillik “insonning yoki ijtimoiy obyektning 

ma’lum bir ijtimoiy vaziyatdan boshqasiga ko‘chishi”ni ifodalaydi 9. Tadqiqotchi individual 

yoki guruhli ijtimoiy mobillikni o‘rganish asnosida ularni vertikal va gorizontal turlarga ajratadi 

hamda mazkur tushunchaning ilmiy atama sifatida vujudga kelishini dunyo miqyosida inson 

maqomining o‘zgarishi bilan bog‘liq jarayonlarni ifodalash zaruriyati bilan izohlaydi. 

Butunjahon iqtisodiy forumi (WEF) keng ko‘lamli tahlillarga tayanib, XXI asrda shaxs 

kamolotini belgilovchi zaruriy ko‘nikmalarni bashorat qilar ekan, navbatdagi sifat o‘zgarishi 

kognitiv egiluvchanlikni ish joyida muvaffaqiyatga erishish uchun asosiylaridan biri sifatida 

ko‘rsatadi 10. 

Kognitiv egiluvchanlik atamasining turli talqinlari tahlili mazkur nazariya asoschisi 

R.Spironing ta’rifi aniq va muvaffaqiyatli ekanligini e’tirof etish imkonini berdi. Tadqiqotchi 

kognitiv egiluvchanlikni “keskin o‘zgaruvchan vaziyat talablariga mos ravishda o‘z bilimlarini 

turli munosabatlarda qo‘qqisdan qayta tuzish qobiliyati” sifatida ifodalaydi hamda bilim 

olishning asosiy funksiyalaridan biri, deb uqtiradi 8. Kognitiv egiluvchanlik nazariyasi o‘qitish 

aniq bo‘lishini, bilimlarni loyihalash va o‘quvchilarga axborotlar haqida shaxsiy tasavvurlarini 

kengaytirishga imkoniyat yaratilishi lozimligiga urg‘u beradi. 

Ta’limning uzluksiz taraqqiy etib borishi uning falsafasi, paradigmalari, qadriyatlarining 

o‘zgarishini va o‘qitish texnologiyalariga bo‘lgan noan’anaviy munosabatlarni taqozo qilar 

ekan, bu jarayonning asosiy ishtirokchisi bo‘lgan pedagogning ham kognitiv egiluvchanligi 

tobora muhim ahamiyat kasb etadi. Chunki, mazkur o‘zgarishlar har bir o‘qituvchida o‘zining 

kompetentliligi, kreativligi, mustaqilligini rivojlantirish, ta’lim innovatsiyalarini tahlil qilgan 

holda, o‘z faoliyatiga tatbiq etish, shuningdek, kasbiy tayyorgarligini uzluksiz oshirib borishi 

uchun mavjud sharoitlarga tez moslashishini ustuvorlik sifatida belgilaydi. 

Kognitiv egiluvchanlik o‘qituvchining turli pedagogik vaziyatlarda o‘zining bilimi, 

tajribasi, intellektual qobiliyatlarini samarali qo‘llash hamda faoliyatiga doir qo‘yilgan 

maqsadiga erishish uchun o‘zini to‘liq safarbar qilishni nazarda tutadi. J.Braun va Ye.Langer 5; 

139-b. ta’rifida kognitiv egiluvchanlik individning shaxsiy tajribasiga xilma-xil ma’no baxsh 

etishi hamda atrof-muhit bilan ko‘p tomonlama aloqaga kirishish qobiliyati shaklida 

ifodalanadi. D.Zavalishina 2 esa egiluvchanlikni o‘z kasbining ustasi bo‘lgan shaxsning 

fundamental xususiyati sifatida baholaydi.  

Shuningdek, mavjud sharoitlarda axborotlar hajmining to‘xtovsiz ortib borayotganligi, 

yangi bilim, ko‘nikma va malakalarga ehtiyojning shiddat bilan arifmetik progressiya kabi 

oshayotganligi har bir pedagog xodimda o‘z faoliyatini muvaffaqiyatli bajarishi uchun hayot 

davomida uzluksiz o‘qishi lozimligini ifodalaydi. Aynan, shu holat, zamonaviy axborot 

maydonlarida o‘zaro aloqaga kirishish va tushunarli, mazmunli, portativ, yorqin taqdimot qilish 

uchun kognitiv vizuallashtirishni muhim tamoyil sifatida qarash zarurligini ko‘rsatadi. 

Mualliflar ta’lim jarayonida kommunikatsiyalarning vizual vositalari muhimligini 

anglash va ularni kuchaytirish alohida ahamiyatga ega ekanligini bot-bot ta’kidlaydilar. Chunki 

o‘quv axborotini taqdim qilishning turli usullarini uyg‘unlashtirish uni nafaqat uzatish, balki 

idroklashning ham kognitiv stillarini rag‘batlantiradi 7; 161. Vizual axborot miyaning o‘ng 

yarim shari bilan qayta ishlanishi hamda verbal axborot bilan o‘zaro ta’sirga kirishib yarim 

sharlar orasidagi aloqadorlikni, shu bilan birga, miyaning “mutanosibligini” rivojlantiradi. Bu 

holatni ta’lim jarayonida, albatta, inobatga olish va undan to‘g‘ri foydalanish zarur. Chunki 

mazkur hodisa hozirgi davr o‘quvchilarining ta’limga bo‘lgan formal yondashuvlarni qabul 

qilmasliklarining jiddiy sabablaridan biri sifatida tushuntirilishi mumkin 3. 

Natijalar va muhokama. O‘qituvchining kasbiy mobilligi uning faoliyati mazmunini 

o‘zgarishiga tezkor moslashish imkoniyatini yaratadi. Ya’ni, kasbiy mobillik o‘qituvchi 

shaxsining ma’lum qobiliyatinigina emas, balki faoliyatini tashkillashtirish, rivojlantirish, 

egiluvchan tafakkurga ega bo‘lish, yangiliklarni qabul qilish va ularni jarayonga samarali 

singdirishning uyg‘unligini ifodalaydi. 

Mazkur tuzilmada kognitiv tarkib kasbiy mobillikning asosini tashkil qiluvchi mustaqil 

bloklardan tashkil topadi (1-jadval). 

1-jadval. 

Kasbiy mobillikning kognitiv tarkibi 

“o‘zgarishlarga tayyorlik” “faollik” 

- o‘zgarishga xohish; 

- shaxsiy hayoti yoki faoliyatida 

ahamiyatga molik o‘zgarishlar 

kiritishga tayyorlik; 

- kreativlik; 

- tezkor qarorlar qabul qilish; 

- ko‘p o‘qishga layoqat; 

- atrof-muhitni kuzatish hamda to‘g‘ri 

baholash ko‘nikmasi va b. 

- notanish kasbiy sharoitlarga moslashish va 

o‘zgartira olish qobiliyati; 

- erishiladigan maqsadlarni mustaqil qo‘yish 

va amalga oshirish qobiliyati; 

- turli xil ijtimoiy aloqalarga kirishish va o‘zaro 

munosabatlarni yo‘lga qo‘yish ko‘nikmasi; 

- natijalarni oldindan ko‘rish hamda intensiv 

faoliyatni tartibga solish va b. 

 

O‘qituvchining kognitiv mobilligi murakkab tuzilmaga ega bo‘lib, yetarlicha hajm va 

turlicha yondashuvlarni o‘zida aks ettiradi. O‘rganilgan tadqiqot ishlari hamda shaxsiy 

kuzatuvlarimiz negizida o‘qituvchining kognitiv mobilligi deganda, uning faoliyatiga doir 

o‘zgaruvchan sharoitlarda o‘z-o‘zini rivojlantirish, muayyan pedagogik vaziyatlarda tezkor 

yechim topish, kasbiy ehtiyojlarini anglash hamda zamonaviy talablarga moslashtirishga 

tayyorligi va qobiliyatini ifodalaydigan integrativ xususiyatini tushunamiz. 

Kognitiv egiluvchanlik. Bizningcha, o‘qituvchi yuqori professional darajada faoliyat 

yuritishi uchun doimiy ravishda bilimlarini rivojlantirishi va ixtiyoriy vaziyatlarda ulardan 

samarali foydalana olishi uning kognitiv egiluvchanlik darajasini ko‘rsatadi. 

Pedagogning kognitiv egiluvchanlik darajasi unda quyidagi ko‘nikmalarning 

rivojlantirilishi muhimligini bildiradi: 

- o‘zgarishlarga, yangi yoki kutilmagan vaziyatlarga tezkor moslashish; 

- hamkasblar yoki o‘quvchilar bilan umumiy fikrga kela olish hamda samarali o‘zaro 

ta’sirga kirishish; 

- muammoli vaziyatlarni avvaldan ko‘rish, hal qilish, alternativ yondashuvlarni taklif 

etish, kommunikativ qobiliyatlarini ro‘yobga chiqarish; 

- uzluksiz kasbiy rivojlanish trayektoriyasini mustaqil qura olish; 

- faoliyatini idrok negizida tahlillash, zarur hollarda o‘zgartirishlarni og‘riqsiz kiritish 

va boshqalarning nuqtai nazarini qabul qilish; 

- o‘z oldiga jiddiy maqsadlar qo‘yish, ularga erishish, o‘ziga va atrofidagilarga 

motivatsiya bera olish; 

- hissiy yoki intellektual zo‘riqishlarni baholay olish va ularga doimiy tayyorlik; 

- ijodkorlik, ijobiy yo‘nalganlik, yangi g‘oyalar ishlab chiqish, amalga oshirish va 

boshqalarni ishontirish. 

Shu o‘rinda kognitiv egiluvchanlikni rivojlantirishning asosiy tamoyili hayot davomida 

o‘qish ekanligini yodda tutish zarur. Chunki bu tamoyil: 

“Mening pedagogik missiyam nimadan iborat?”  

“Men yana nimalarni bilmayman yoki bilishim zarur?”  

“Hayotimda yoki faoliyatimda yana qanday bilim, ko‘nikma va malakalarga ega bo‘lishim 

kerak?”  

“Men o‘zimni qanday rivojlantiraman va namoyon qilaman?”  

“Uzluksiz kasbiy rivojlanishim nimani ifodalaydi?” kabi savollarga javob berish imkonini 

beradi. Ya’ni, pedagog faqatgina yangi bilimlarni uzluksiz ravishda egallash orqaligina kognitiv 

egiluvchanlik holatida qolishi, samarali qarorlar qabul qilishi va o‘z professionalizmini 

rivojlantirishi mumkin. 

Pedagogning kognitiv egiluvchanligi zaruriyatini bir misolda ko‘rib chiqamiz. Butun 

dunyoga xavf solib turgan pandemiya sharoitida ta’lim sohasi o‘zining an’anaviy o‘qitish 

tizimiga o‘zgartirishlar kiritishga majbur bo‘ldi. Ta’limning mamlakatimizda yetarlicha 

rivojlanmagan elektron o‘qitish, onlayn o‘qitish va teleo‘qitish shakllariga murojaat etilishi 

nafaqat tegishli shart-sharoitlar yaratish, balki tizimda faoliyat yuritayotgan pedagog 

xodimlarning ham axborot kommunikasiya texnologiyalari bilan ishlashga doir bilim va 

ko‘nikmalarining tezda rostlash zarurligini ko‘rsatdi.  

Afsuski, malaka oshirish kurslari tinglovchilari bilan o‘tkazilgan so‘rovnomalar hamda 

kuzatishlarimizda umumta’lim maktablari o‘qituvchilarining bu sohada yetarlicha bilim va 

ko‘nikmalarga ega emasliklari aniqlandi. Misol uchun, tajriba-sinov ishlarida ishtirok etgan 653 

nafar tinglovchilarning 67 %i elektron o‘qitish haqida tasavvurga ega. Shuningdek, elektron 

o‘qitish bo‘yicha dasturiy tizimlar haqida 35 %, ochiq va yopiq tarmoqlar haqida 61 %, kontent 

yaratish va uni joylashtirish haqida 21 %, o‘quv muhitini interaktiv qo‘llab-quvvatlovchi 

tizimlar haqida 27 % tinglovchilar tegishli bilimlarga ega ekanliklari aniqlandi. Lekin shu 

o‘rinda bir holatga e’tibor qaratish kerak. So‘rovnomada ishtirok etgan tinglovchilar bilan 

o‘tkazilgan suhbat natijalaridan aniqlandiki, ular o‘z bilim, ko‘nikma, malakalarini uzluksiz 

oshirib borishga ehtiyojlari borligini anglaydilar va ijobiy munosabatda bo‘ladilar. Bu esa 

ularda aynan kognitiv egiluvchanlikka moyillik mavjudligini ko‘rsatadi. Tajriba-sinov 

ishtirokchilari bilan o‘tkazilgan treninglar va qisqa muddatli kurslar yakunlari ham bu 

farazimizni isbotladi hamda ularda yuqorida keltirilgan ko‘rsatkichlarning ijobiy dinamikasi 

kuzatildi. 

O‘qituvchida kognitiv egiluvchanlik darajasining past bo‘lishi ish jarayonida 

qiyinchiliklarning yuzaga kelishi, shuningdek, faoliyat samaradorligi, innovatsiyalarni qabul 

qilish va o‘quvchilar bilan o‘zaro aloqalarda murakkabliklar paydo bo‘lishiga sabab bo‘ladi. Bu 

holat o‘quvchilarning barkamol, mustaqil, tanqidiy tafakkurli, raqobatbardosh bo‘lib 

shakllanishiga to‘sqinlik ko‘rsatish bilan birgalikda o‘qituvchida inertlik, rigidlik, 

konservativlik, kasbiy rivojlanishda qotib qolish va inqirozni olib keladi. 

Kognitiv vizuallashtirish bilish jarayonini faollashtirish orqali o‘quv axboroti bilan 

ishlash samaradorligiga erishishni ta’minlaydi. Kognitiv vizuallashtirish malaka oshirish 

sohasining kattalar ta’limi sifatidagi o‘quv jarayonini maqbullashtirish, to‘g‘ri va qayta aloqani 

ta’minlash, refleksiya kabi pedagogik vazifalarining yechimini ifodalaydi. Jarayonning idrok, 

anglash va eslab qolish kabi psixologik holatlar bilan bog‘liqligi vizuallashtirishning quyidagi 

afzalliklarini ko‘rsatadi: 

- o‘quv axborotini mumkin qadar to‘liq tushunish va to‘g‘ri tahlillash; 

- javoblarning mantiqiy izchilligini ta’minlash; 

- tanqidiy va ijodiy tafakkurni rivojlantirish; 

- katta hajmli axborotlarni oson tushunish va yangi bilimlarni uyg‘unlashtirish; 

- o‘quv materialini yaxlit, qiziqarli, tushunarli yetkazish va b. 

Tadqiqotimiz obyekti sifatida o‘qituvchilarda o‘quv materialini kognitiv vizuallashtirish 

darajasi o‘rganildi. Tajriba-sinov ishlari davomida o‘tkazilgan so‘rovnomalarda tinglovchilar 

o‘quv axborotini vizuallashtirish orqali yetkazishni ijobiy holat sifatida baholadilar hamda dars 

maqsadiga erishishning samarali vositasi ekanligini e’tirof etdilar. Tajriba-sinov ishlarida 

ishtirok etgan 653 nafar tinglovchilarning 69,5 foizi vizuallashtirish o‘quv axborotini to‘liq 

tushunish, tahlillash va samaradorlikka erishishni ta’minlaydi, 23,7 foizi ta’minlasa kerak, deb 

javob berdilar. Qolgan ishtirokchilar, 3 foiz va 1,4 foizi mos ravishda ta’minlamasa kerak hamda 

aniq ta’minlamaydi, deb hisoblasalar, yana 2,4 foiz ishtirokchilar esa javob berishga qiynaldilar. 

Lekin, ishtirokchilar kognitiv vizuallashtirishning qaysi shakl va metodlaridan foydalanasiz, 

degan savolga javob berishda qiynalib qoldilar. Bu holat esa malaka oshirish kurslarida 

vizuallashtirishning samarali metodlari, shakl, vositalari haqida yetarlicha axborot berish 

birgalikda pedagoglarda, aynan, shu ko‘nikmalarni rivojlantirish zarurligini ko‘rsatadi. 

Malaka oshirish kurslarida o‘quv axboroti taqdimotida vizuallashtirishning turli 

vositalarni qo‘llash tinglovchilarning bilish faoliyatini sezilarli darajada faollashtirish, ularda 

motivatsiyani ko‘tarish, yangi bilimlarni oson o‘zlashtirish va mustaqil ta’limini rivojlantirish, 

shuningdek, kasbiy faoliyatida foydalanish ko‘nikmalarini mustahkamlashga imkon beradi. 

Demak, nafaqat kurslarni tashkil qilishda, balki sohaga doir o‘quv adabiyotlarini yaratishda 

ham kognitiv vizuallashtirish elementlarini kiritish kutilgan natijalarga erishishni ta’minlaydi. 

Xulosa. Umuman olganda, o‘qituvchining kognitiv sifatlarini rivojlantirish pedagogik 

voqelikning hozirgi sur’atida dolzarb ahamiyat kasb etishi, natijaga yo‘naltirilgan tadqiqotlar 

o‘tkazilishi va ta’lim amaliyotiga tezkor singdirilishi zarurligini ta’kidlamoqchimiz. Ishonch 

bilan aytish mumkinki, kognitiv sifatlar o‘qituvchiga ta’lim muhitining aniq sharoitlari bilan 

tizimni tartiblashtiruvchi me’yoriy-huquqiy hujjatlar hamda o‘quv dasturlari orasidagi 

nomuvofiqliklar ta’sirini mumkin qadar yumshatish, o‘quvchilarga individual yondashuvni 

hosil qilish, obrazli tasavvurni kengaytirish, kutilmagan holatlar, tezkor o‘zgarishlarga ortiqcha 

kuch sarfisiz moslashish, kasbiy rivojlanishi uchun o‘sish nuqtalarini belgilash imkonini beradi. 

